
ACTA DA SESIÓN  EXTRAORDINARIA TELEMÁTICA CELEBRADA POLO  PLENO  DESTE
CONCELLO O 17.12.2020.
                                                                                                                                      

   

SRES/RAS ASISTENTES

PRESIDENTE
D. Juan Carlos García Pose

  CONCELLEIROS
Dª Silvia Pose Castro

D. Enrique Tasende Lavandeira

D. José castro Agrelo

Dª. Clarisa Couto Castro

D. Amancio Lavandeira Suárez

Dª. Laura Tasende Cancela

D. Manuel Andrés Díaz Abeledo

D. Antonio Pensado Plágaro

Dª Élida Veciño Velo

D. José Antonio Andrade Figueiras

D. José Manuel Pérez Abelenda

D. Abrahan Gerpe Muñiz

INTERVENTORA
Dª Marta Marín Gracia

   SECRETARIA .
Elena González López

No  salón  de  Plenos  da  Casa  Consistorial  de

Coristanco, sendo as 20:00 horas do día de referencia,

baixo  a  presidencia  do Sr.  Alcalde,  D.  Juan  Carlos

García Pose, e asistido pola secretaria da Corporación,

Dª Elena González López, que da fe do acto, reúnense

os Srs. Concelleiros relacionados, membros todos do

Pleno,  co  obxecto  de  realizar  nunha  primeira

convocatoria a sesión ordinaria prevista para o día de

hoxe, e de acordo co seguinte orde do día.

ORDE DO DÍA

1.-  APROBACIÓN DEFINITIVA DA CONTA XERAL DO CONCELLO DE CORISTANCO DO
EXERCICIO 2019.

Na sesión extraordinaria da Comisión informativa de facenda e contas celebrada o 29.10.2020

emitiuse o seguinte ditame:

“Visto  o  informe  favorable  realizado  pola  Comisión  Especial  de  Contas,  en  sesión

celebrada o 29 de outubro de 2020, sobre a Conta Xeral do Concello correspondente ao

exercicio de 2019, formulada pola Intervención Municipal, en cumprimento co disposto no

artigo 212 do Real decreto lexislativo 2/2004, de 5 de marzo, polo que se aproba o texto

refundido da Lei reguladora das facendas locais.

 Visto que a citada Conta Xeral foi exposta ao público, xunto co precitado dictame, polo

prazo de quince días hábiles (do 5 ao 25 de novembro de 2020 ámbolos dúos incluidos), a

través de Edicto de exposición publicado no BOP nº 186 do 4 de novembro de 2020, de

conformidade co disposto no artigo 212.3 do RDL 2/2004, de 5 de marzo, polo que se

aproba o texto refundido da Lei reguladora das facendas locais.

 Visto que durante o antedito prazo e oito mais (do 5 de novembro ao 9 de decembro de

2020  ámbolos  dous  incluídos)  os  interesados  pudieron  formular  os  reparos  e  as

observación que estimaron pertinentes. Visto o informe emitido polo persoal con acceso ao

rexistro xeral do concello con data 14 de decembro de 2020 no que indica que non houbo

alegacións que consten no rexistro de entrada do Concello de Coristanco.

 Vista a necesidade de continúar coa tramitación e posterior envío ao Consello de Contas. 

Por  todo o anterior,  e  en cumprimento  do disposto  no punto 4 do artigo  212 do RDL

2/2004,  de  5  de  marzo,  polo  que  se  aproba  o  texto  refundido  da  Lei  reguladora  das

facendas locais,  elévase ao Concello  Pleno a presente Conta Xeral  do Orzamento do

Concello de Coristanco correspondente ao exercicio 2019 para a adopción dos seguintes

acordos:

 Primero.- Aprobar a Conta Xeral do Concello de Coristanco correspondente ao exercicio

2019.

 Segundo. - Proceder a remisión da citada Conta Xeral, ao Consello de Contas, de acordo

co previsto nos artigos 212.5 e 223.2 do RDL 2/2004 e no artigo 48 do Regulamento de

Réxime Interior do Consello de Contas de Galicia, publicado no DOG núm. 138, do 17 de

xullo de 1992. “

O Sr. Alcalde resume brevemente  o contido do punto do día.

Sr.  Alcalde:  Abrimos  turno  de  intervencións  para  que  os  grupos  poidan  facer  as  súas

consideracións. Terra Galega, Sr. Amancio. Non vin a Amancio non sei si está por aí ou

alguén en nome de TEGA quere tomar a palabra. Andrés, Laura? Non sei, é que eu non

podo ver a Amancio, non sei si está.

Sra. Laura Tasende (TEGA).-  Eu penso que Amancio está, que o confirmen, pero creo que sí

que está.

Sr. Alcalde .-  Ben, pois esperamos un momento a ver si Amancio aparece por aí, ou se ten o

micro pechado ou algo así.

A min non me aparece conectado. Elena (secretaria) podes verificar, si Amancio está conectado?

Ben, en todo caso, pode tomar a palabra o seguinte voceiro e despois si se incorpora Amancio

intervén. E en caso contrario, alguén de TEGA, si vos parece ben.

Continuamos entón. Sr. Antonio Pensado (ALVC), ten a palabra.

Tampouco está conectado o Sr. Antonio?

Sra.  Marta Marín (Interventora).-  Non, agora mesmo estamos conectadas doce persoas con

Elena e comigo, polo tanto faltan concelleiros.

Sr. Amancio Lavandeira (TEGA).- Ola, bo día.

Sr. Alcalde.- Ola Amancio, bo día, estamos a iniciar un turno de intervencións tes a palabra se

che parece, en relación ao asunto que estamos tratando que é a aprobación definitiva de contas

xeral.

Sr. Amancio Lavandeira (TEGA).- Creo que hai outras persoas por aquí. Eu estou no salón de

plenos porque non me deu tempo de chegar á casa. Esas persoas que están por aquí polo salón

de plenos, son Antonio e Élida. Non sei se se lles proporcionou..

Sr. Alcalde.- Si, se lles proporcionou equipos. Teñen equipos. Se queren poden baixar, xa que

teñen equipos nesta sala.

Sr. Amancio Lavandeira (TEGA).- Si, están baixando.

(Espérase un momento a que se conecten os concelleiros)

Sr. Alcalde.- Moi ben, Amancio, tes a palabra.

Sr. Amancio Lavandeira (TEGA).-  Si, moi bo día, moitas gracias. Ben, a fin de contas, a conta

xeral o que nos ven a explicar é a xestión que se fixo  pois ao longo de o ano 2.019. O ano 2.019,

no que coincidiu coas eleccións, polo tanto afecta a dúas alcaldías. Tanto no último período de

Abrahan como no inicio  desta  nova lexislatura  e  de feito  son actividades e números que de

algunha maneira reflicten pois esa xestión levada a cabo por esas dúas corporacións diferentes,

non.

Ben, aínda así podíamos falar de diferentes pinceladas, no que aparecen datos que ven a ser pois

un resumo de contas, ben a ser o resultado contable das accións e xestións que se levan a cabo

pola alcaldía.

Entón hai detalles, que efectivamente froito ou como consecuencia desas accións quedan agora

plasmadas nun papel, non.

Sorpréndenme  moitos  dos  orzamentos  presupostados  e  despois  dos  gastos  reais.  Temos

exemplos a verdade é que sangrantes como a festa da pataca na que se orzamentan 45.600

euros e despois gástanse 67.000 euros, como o que pasa cos sumidoiros, co alcantarillado, non

que hai un orzamento de 90.000 euros e sen embargo dende que eu estou neste concello pois

non se cobra ese tipo de servizo e polo tanto tampouco entendemos como ano tras ano nos

seguen aparecendo os importes que aparecen no alcantarillado.

Sorpréndeme unha conta onde aparece na páxina 110 que fala de perdas por deterioro e aí

aparecen 790.000 euros. A verdade é que é un tema que nos deixa sorprendidos, porque non

sabemos moi ben a que corresponde. Pero eu creo que o máis salientable neste asunto son os

remanentes de tesouraría, é dicir, que como vemos ano tras ano; a min se me acusou de que

había  tanto  remanente  porque  non  se  pagaba  ós  provedores,  pero  sen  embargo  agora  hai

moitísimo máis remanente. Non sei daquela a quen non se lle está pagando, e dicir, o estado de

execución do orzamento, a verdade é que é unha responsabilidade súa e vemos que de repente

hai situacións bastante escalofriantes por esa falta de execución do orzamento, é dicir, hai unha

serie de partidas creadas, unha serie de gastos comprometidos que finalmente é que non se fan.

Hai facturas pendentes  aínda por pagar cando se está a falar de informes trimestrais de que se

está ao día  en moitas das facturas,  pero sen embargo queda aí  moita cantidade de diñeiro

pendente de pagar a provedores, é dicir, un remanente de tesouraría de 6.500.000 euros, me

parece realmente unha auténtica burrada, unha auténtica burrada, porque como sabemos e no

fondo si lle quitamos ós ingresos os gastos recoñecidos, ben no fondo existe o que podíamos

chamarlle nunha empresa privada un superávit,  é dicir,  hai  un superávit  que non entendemos

como a día de hoxe os alcaldes que pasaron despois de min non o están aproveitando ou non se

está empregando para servizos, nin obras nin nada polo estilo.

Pois esa liquidación, esa diferenza de liquidación, que por un lado hai ese 1.760.000 euros e

despois por outro lado temos uns ingresos de 2.800.000 euros… Hai 1.000.000 de euros que

quedan aí, que eu entendo que realmente están aí no banco, parados aparte dos 6.500.000 euros

que integran o importe total, é dicir, que ano tras ano vamos aumentando 1.000.000 de euros

máis. Se o ano pasado eran 5.200.000 euros agora este ano son de 6.500.000 euros.

Polo tanto, é unha xestión que vemos nós nefasta, porque realmente o que se estivo facendo ó

longo deste ano e medio que se leva gobernando é simplemente executar obras que xa viñan de

antes, pero é que no fondo sigue acumulando un diñeiro no que o concello agora ten unhas

débedas ínfimas, pois seguimos acumulando un diñeiro, non se segue prestando servizos, non se

seguen ocupando os postos de traballo que van amortizándose de persoal que se vai xubilando e

de xente que ao mellor está de baixa. Ben, pois seguimos de algunha maneira tendo unha xestión

aí enquistada non?

E para  rematar  eu creo que é  unha cousa moi  grave nese sentido  e  iso  levámolo  posto de

manifesto durante bastante tempo e en sucesivas contas xerais, non entendemos como cando se

analizan os ratios estanse utilizando datos do ano 2.012.

A día de hoxe o Concello de Coristanco, non ten 6.974 habitantes, en 6.074, é dicir, neste caso

vostedes inflan os ratios en 900 habitantes e non entendo como cando se presentan ao final deste

informe eses resultados, pois cando falan de gasto por habitante, ingreso por habitante, partida

determinada por habitante estanse collendo os habitantes do ano 2.012. Penso que é bastante

grave para o tipo de informe que estamos, ou que nos trae aquí para aprobar, é dicir, se vostedes

aínda non sabemos cantos habitantes ten a día de hoxe Coristanco… Porque ben, si hai unha

parte do informe onde se recoñecen eses 6.074 habitantes, pero resulta que despois as cifras as

basean todas en 6.974 habitantes. Me podería explicar, ao final a que se debe ese erro?, se é un

erro de transcrición,  que vexo que facendo números non é un erro de transcrición,  creo que

simplemente é suficientemente grave como para que esta conta teña que revisarse de novo e

traela a aprobar porque partimos de datos erróneos. Nada máis.

Sr. Alcalde.- Antonio Pensado (ALVC), ten a palabra.

Sr. Antonio Pensado (ALVC).-  Todas a iniciativas, propostas, que lle facíamos ao Alcalde nos

orzamentos como agora na conta xeral e a hora de facer una programación de gastos non se tivo

en conta para nada, nin punto nin coma das nosas propostas.

Nós agora non fomos a retirar a documentación porque no último pleno non se nos entregou a

documentación, Sr. Alcalde e polo tanto vamos a facer unha pequena intervención sobre a conta

xeral.

Mire,  nós  ao  longo  deste  ano  fixemos  unha  serie  de  preguntas  orais  e  por  escrito.

Preguntabámoslle  polos  gastos  por  exemplo  da  depuradora  de  Valencia,  silencio,  non  nos

contestou. Unha factura importante que se comentaba que era de 100.000 euros, quen o pagara,

se se pagara, se había informes técnicos, non se contestou. Tema de Valencia e un largo etc.

Estou vendo que falta sen pagar factura de limpeza de cunetas, recollidas de augas pluviais na

parroquia de Valencia- Lestón, sen pagar.

Outra  factura,  entre  outras  que  sairían,  eu  falo  isto  porque  me  consta  que  é  así.  Pagar  os

honorarios a un proxectista, a un técnico que fixo o proxecto para unir a parroquia de Ferreira,

lugar da Ponte Trilla ata Nogueira, que por certo agora cambiaron a ubicación dese proxecto.

Ademais que o comentara eu na corporación municipal anterior e se encargou ese proxecto, se

presentou no concello debidamente e por rexistro normal e que está agora mesmo en vigor e non

se pagou ese proxecto.

Logo volvemos a dicir o mesmo, realmente aprobar esta conta xeral para o noso grupo é difícil,

porque falamos de remanentes.

A min paréceme con todo respecto, Sr. Alcalde, remanentes. Porque remanentes non son, non

son remanentes, son obras pendentes de executar.

Aquí había unha serie de obras que se están facendo agora, que algunhas estanse facendo ben e

son  remanentes  de  tesoureira  pero  son  remanentes  diñeiro  comprometido  a  proxectos  que

estaban  sen  realizar.  Entón  eu  como  estiven  de  alcalde  moitos  anos  me  gustaría  ter  a

documentación para poder facer unha explicación máis amplia e detallada, pero eu cando estiven

de presidente da corporación sempre quixen que as obras se realizasen dentro desa anualidade,

polo  tanto  apenas  había  remanente  de  tesouraría.  Pero  agora,  primeiro  xa  non  consta  nos

proxectos do orzamento esas obras que estaban pendentes de realizar. Eu non digo que non

sexan legais,  porque hai uns funcionarios públicos polo medio estou seguro que é totalmente

legal, pero realmente e para a corporación agora mesmo non sabemos as obras que aínda están

sen  realizar  de  outras  corporacións  anteriores  e  sen  embargo  hai  unha  acumulación  de

remanente, remanente, remanente. A min paréceme Sr. Alcalde que con respecto a economía

vostede o está facendo moi mal.

E lle vou a dicir unha parte dese moi mal, lle direi que as obras hai que proxectalas e realizalas na

mesma anualidade. O concello non pode ter diñeiro nos bancos, que o que ten que ter é servizos,

calidade de vida para os nosos veciños.

Aquí hai outros gastos tamén de saneamento, que non se recadaron e non sei como se está

pagando, no orzamento non aparecían da depuradora que vostede tanto criticaba da zona de

Erbededo, o convenio de Carballo, non se recolleu nada dos tratamentos das augas residuais das

antigas depuradoras e das augas residuais e de bombeo do Carrizal, tampouco aparecen.

Ben, realmente a nós resúltanos difícil, porque non o considerou ó longo de todo o ano para nada,

non se admitiu  absolutamente nada,  polo tanto nós hoxe aquí  vamos a votar  no.  E non nos

gustaría porque somos conscientes das consecuencias de non aprobar esta conta xeral, porque

cando non aprobas a conta xeral as consecuencias son malas para o concello e para Coristanco,

pero vista a súa actitude, a súa enxeñeira de facer as cousas… A nós realmente nos gustaría

podelas  apoiar,  xa non por  vostede,  senón por  responsabilidade e pensando nos veciños de

Coristanco, pero visto o trato que nos dou ao longo de todo o ano e a xestión ten que entender

que a nosa posición vai a ser no.

Sr. Alcalde.- Moi ben, José Antonio (BNG).

Sr. José Antonio Andrade (BNG).-  Si, bo día a todos, gracias Alcalde. O documento que se

somete  a  votación  é  unha  formación  máis  ou  menos  sistematizada  do  programa  contable

municipal, veu estruturado ao longo de 233 páxinas, é un documento moi amplio e tendo en conta

esa  complexidade  técnica  que  encerra  o  seu  exame,  que  ademais  escapa  a  miña  propia

capacidade e considerando a garantía que dalgún modo supón o feito de que en última instancia

quen velará polo seu axuste legal e orzamentario será o Consello de Contas de Galicia a onde

será remitido, pois en principio o BNG absteríase na votación.

De todos  os  xeitos  precise,  Sr.  Alcalde,  que  descartei  a  posibilidade  de votar  un documento

favorablemente pola sinxela razón de que estaría dando os nosos parabéns a algunhas xestións

do goberno, algunhas das cales poderíamos, digamos, entender, pero non substituír. Para que se

me entenda e só a título de exemplo os ingresos tributarios e urbanísticos caeron no exercicio en

236.000  euros  respecto  do  anterior  (2.018),  e  pola  contra  increméntanse  a  transferencia  de

dependencia de subvencións en 126.000 euros.

En segundo lugar, xa se apuntou aquí tamén. Séguense acumulando recibos incobrados por IBI,

por rústica e o imposto que grava os vehículos de tracción mecánica, ata sumar 70.000 euros, só

nun exercicio.

En terceiro lugar, o chamado e tan reiterado remanente de tesouraría, increméntase respecto do

exercicio anterior en 1.300.000 euros e entendo que pola sinxela razón de que non se conseguiu

executar e polo tanto gastar cantidades que estaban orzamentadas para obras e servizos.

Apuntaría tamén que dependemos, dio explicitamente o informe, dependemos case nun cincuenta

e dous por cento das transferencias de outras administracións, é dicir, do Estado, da Xunta e da

Deputación Provincial. Temos, sen embargo un patrimonio público de solo que apenas supera o

valor de 40.000 euros e pese a que se está vendendo constantemente, creo tamén como xa se

facía no pasado que a débeda municipal evoluciona favorablemente. Se a medimos no período

que vai de un de xaneiro a trinta e un de decembro do exercicio 2.019 pasou de 712.000 euros a

716.000 euros, polo tanto debemos 4.000 euros máis. Non digo que sexa este incremento unha

cifra moi significativa ou preocupante pero convén ser transparente e non andar vendendo a moto

de que o Concello debe cada vez menos. De momento, neste exercicio pasou a deber 4.000

euros máis e por estas razóns que a título de exemplo fun debullando, en principio o BNG vaise

abster na  votación. Moitas gracias.

Sr. Alcalde.-  Moi ben. José Manuel (PSOE).

Sr. José Manuel Pérez (PSOE).- Gracias Sr. Alcalde. Ben. Gustaríame comezar cunha reflexión

que fixera na comisión especial de contas respecto ao documento que estamos a analizar. Dixera

naquel momento que os indicadores eran bos, indicaban pois que iamos mellorando, pero tamén

tiña dúbidas respecto do numero de habitantes, que xa alguén comentou con anterioridade.

Despois de analizar mais en profundidade, realmente o Concello está peor.

Vostede  o  documento  que  nos  trae  aquí,  os  indicadores  son  peores  que  no  2.018,  cando

gobernaba Abrahan e en canto a gastos, un 54% Sr. Alcalde, cando un dato bo é un 80%, máis

dun 80%, iso quere dicir que temos diñeiro na caixa, pero non o invertimos, non o gastamos.

Inversións, máis do mesmo, un 72%, peor respecto a anos anteriores, respecto a 2.018. Co cal

non son tan bos como pensaba, é dicir, usamos un numero de habitantes que non é real, a algún

indicador si que o favorece, pero a maioría non o favorece.

Os  gastos  por  habitante  máis  do  mesmo,  empeoramos  Sr.  Alcalde,  empeoramos  porque

realmente un dato bo é aquel que se axusta ao SMI, pois empeoramos con respecto ao 2.018.

Sigo  sen  entender,  e  díxeno  na  Comisión  porque  se  usan  datos  de  habitantes  que  non  se

corresponden coa realidade porque a min gustaríame que mo explicaran e despois entendo que

na acta de arqueo que nos pasaron está referida ao 2.019, porque aí tamén fai referencia a datos

do 2.018, entendo que é un erro de copia e pega.

Con este datos Sr. alcalde o PSOE non vai votar favorablemente. Nada máis.

Sr. Alcalde.- Moi ben, Sr. Abrahan (CSD).

Sr.  Abrahan  Gerpe  (CSD).-   Moitas  gracias,  Sr.  Alcalde,  antes  de  nada  bos  días  a  todos.

Comentar un pouco o que dixeron os compañeiro, creo que o dixen en moitas ocasións o debate

está indo a un punto máis técnico do que eu creo que debera chegar o debate político. Estamos

chegando a un nivel que eu doume de conta que estou moito menos preparado que todos os

compañeiros.

Os documentos son 233 follas como dicía o compañeiro do BNG, a partir da folla 16 son todo

columnas e liñas e con números, números, números… e suman por suposto o exercicio 2.019 que

tivemos 12 plenos no 2.019 para ver como íamos,  que agora facemos un resumo a grandes

rasgos, si, pero creo que nos estamos esquecendo a que vimos, vimos a aprobar a conta xeral ou

non aprobala para poder remitila ó Consello de Contas. A conta xeral non é un documento político

que é un documento técnico que quita un ordenador, danlle a un botón e saen esas duascentas e

pico follas despois de un traballo previo do departamento da área económica moi importante, non.

Entón, nos aquí estamos levándoo a un debate de onde van as obras, donde non.. eu creo que

non corresponde. Eu creo que o debate é: enviámolo ou non o enviamos. Se o enviamos ten que

ir así, porque xa está executado, non se pode cambiar, porque é un documento técnico.

Se non o enviamos perdemos subvencións, como viña pasando no ano 15,16,17,18 e 19. Entón

eu creo que hai que optar por envialo, que facemos unha lectura do exercicio 2019 e podemos

facer a do 20 e podemos levar o debate a puntos técnicos de porque o numero de habitantes…

pero creo que o traballo político eu o vexo mais a grandes rasgos de saír a rúa e ver se hai cousas

feitas ou non.

De momento é certo que se están executando obras da época do 2.015, pero  o que realmente

nos temos que preguntar todos, porque aquí case todos fomos alcaldes dos que estamos aquí

agora falando, porque non se executaron as obras no seu momento?. Porque na miña lexislatura

executáronse moi  poucas, na de Amancio executáronse moi poucas e veñen as obras desde

Antonio… Porque Antonio non as executou? Pois igual temos todos un motivo común polo que

non as puidemos executar e agora parece que se vai difuminando e se van executando.

Que por suposto hai moitísimas obras atrasadas e que se poden mellorar na xestión, por suposto,

pero creo que nos estamos esquecendo do que é a conta xeral.  É un documento meramente

técnico que o único que temos que facer e dicir se mandalo ó Consello de Contas ou non. Se non

o enviamos sabemos todos que a Deputación en canto a subvencións, se non tes a conta xeral

aprobada é un requisito imprescindible para poder concedelas. É un documento que non se pode

cambiar  politicamente,  non é unha beirarrúa de facela en Coristanco ou na Agualada,  que a

C
V
D
:
 
Q
b
K
Q
T
/
6
v
r
0
y
s
a
0
H
S
6
N
4
+

V
e
r
i
f
i
c
a
b
l
e
 
e
n
 
l
a
 
S
e
d
e
 
E
l
e
c
t
r
ó
n
i
c
a
 
d
e
l
 
O
r
g
a
n
i
s
m
o
.

F
I
R
M
A
D
O
 
P
O
R
 
 
E
L
E
N
A
 
G
O
N
Z
A
L
E
Z
 
L
O
P
E
Z
 
 
(
F
E
C
H
A
:
 
2
2
/
1
1
/
2
0
2
1
 
1
3
:
2
8
:
0
0
)
 

V
e
r
s
i
ó
n
 
i
m
p
r
i
m
i
b
l
e
 



decisión política inflúe a  facela nunha parroquia  ou noutra.  Isto é  un documento que sae do

departamento de intervención que executan ó longo do ano e que é un resumo que é darlle a un

botón e quítao o ordenador. Estamos falando do exercicio 2.019, entón ben, extrapolar esto á

xestión… Si, a xestión xa se tratou en todos os plenos, que se xestiona mal, que non sei que…

pero eu creo que aquí e envialo ou non. Se non a enviamos temos que saber que quedamos sen

subvencións e se a enviamos é o único documento podemos enviar e que non podemos cambiar

nada. Nada máis.

Sr. Alcalde.- Moi ben. Ben eu antes de nada e como este é un documento bastante técnico e que

atende  a  datos  estatísticos  fundamentalmente.  Habendo  un  programa  de  intervención  a  min

gustaríame que se a interventora pode aclarar algunha das cousas que se dixeron aí, porque eu

creo que convén sobre todo o orixe dos datos, os datos que se teñen en conta, que dato hai aí

que puido ser un erro de transcrición… ese estremo gustaríame que fose a interventora quen o

aclarase.

Sra. Interventora.- Si, bos días. Respecto do numero de habitantes que figura no único indicador

financeiro da paxina 220 efectivamente e un dato que se arrastra non sei dende que ano, o que

temos que poñernos en contacto co servizo contable de deputación, porque este dato xerase

dende o programa sicalwin que é o que xera a conta e o que contabiliza.

E entendo que é un dato que ten deputación que en ningún momento  estes oito anos ninguén o

cambiou e o arrastra. En todo caso creo que si queda bastante claro na memoria se non me

enganei transcribindo o dato real, de todos xeitos, polo que podo ver efectivamente é un único

indicador do que fai  un calculo polo numero de habitantes efectivamente non sae o indicador

correcto, pero ben, co dato e o denominador correcto, sairía o endebedamento por habitante. A

maiores enlazar cun comentario que fixo un dos concelleiros sobre o tema da débeda, dicir que en

canto a débeda financeira agora mesmo soamente ten os PAIS de deputación, débeda co banco

non ten ningunha , `porque ademais por decisión de toda a corporación acordouse empregar parte

do superávit  amortizar toda a débeda con bancos que era moi pouca a que quedaba. Co cal a día

de hoxe é o tema dos PAIS unicamente, non existe débeda con bancos.

Tamén hai que ter en conta que a conta é do 2018 e estamos a falar dela no 2020 donde pasaron

moitos meses e pasaron moitas cousas.

E logo simplemente por tranquilizar un pouco a Antonio obviamente a conta xeral aparecen fras

pendentes de pago das que xa se falou cando se aprobou o POS  do ano pasado, é dicir, facturas

que quedaron por un motivo, por outro, pendentes de pago e figuran na conta do 2019 son o POS

do 19 que a dia de hoxe , xa fai uns meses non están pendentes de pago. Nese sentido, salvo que

se nos escape algo, non hai grandes cantidades pendente de pago e en relación a demais a

maiores  precisamente estes dias  respecto de escavacións velo presentou un requirimento  de

intereses de demora e penso que esta mañá se lle pagou por banco.

Nese sentido nada pendente salvo que teñamos descoñecemento nos diso.

A grandes rasgos temas técnicos que poida opinar iso, se quere algo máis Sr. Alcalde.

Sr. Alcalde.- Ben, estou de acordo en que o concello non debe de ter aforros considerables no

banco, sobre todo cando hai tantas obras e actuacións pendentes de executar e efectuará no

concello de Coristanco.

De todos modos, creo que o que se fixo foi , isto atana a un período  a un período que é 2019 e eu

creo que o 2020 vai ser un dato completamente diferente, tanto a nivel de execución como os

propios datos de inversión por habitante e algunhas cousas que se dixeron por aí dende distintos

grupos.

En todo o caso hai un marco normativo que se variou recentemente, donde nos permite facer

unha serie de inversións e usos con respecto aos aforros municipais, iso é un traballo político e

penso  que  tempo  teremos  para  discutir  e  acordar,  cal  son  as  prioridades  do  concello  de

Coristanco e donde debemos actuar con todos eses recursos. Con respecto o tema de cousas

que se din por aí de facturas sen pagar ou pendentes, a min non me consta que haxa facturas

pendentes de iso que  acaba de explicar a interventora que viña de un período anterior e que se

regularizou en canto tivo aprobado o POS e non temos nada pendente para este ano . Polo tanto

esa situación cambiou  completamente non temos débeda a estas alturas tampouco, e eu creo

que isto é fundamentalmente un trámite que ten mais ben pouco que ver ca acción política, senón

un tramite que hai que dar traslado ó Consello de Contas para que o concello poida continuar a

súa  actividade  normal  tendo  acceso  a  financiación  correspondente  que  e  a  única   forma de

resolver os problemas que hai.

En todo o caso hai  partidas por aí  que no vixente orzamento fomos capaces de corrixir,  por

exemplo os ingresos por saneamento, concretamente que figuraban e non se estaban percibindo,

eu  creo  que  despois  de esta  inversión  que  se vai  a  facer  en saneamento  o  escenario  será

completamente diferente, e  unha vez que se presta o servizo non hai por que non cobralo non .

En todo o caso forma parte da actividade diaria política, esto ao nivel de interferencia ou de aquí e

desde o ámbito político é cero, porque esto según ten comentado a interventora en reiteradas

ocasións é un documento técnico e non é obxecto de outro tipo de intervencións, mais ala de que

eu coincido en que hai actuacións pendentes e temos os recursos afortunadamente para poder

acometelas nun futuro.

Nada mais, abrimos un novo turno de intervencións, Amancio ten a palabra.

Sr.  Amancio  Lavandeira  (TEGA).-  Moitas  gracias  Sr.  Alcalde.  Eu  entendo  esto  como  o

equivalente a un balance dunha empresa, imaxino que vostede e algún mais sodes empresarios e

que cada ano pois o que vos gustaría saber, ou me imaxino que debe saber a través dese balance

da empresa é canto se gana, canto se gana por unidade, canto se perde por unidade. A min non

me vale que me digan que aínda estamos falando , facendo os datos pois con habitantes do ano

2012,  se  deputación  non  os  ten actualizados  pois  será  porque  desde  aquí  non  se  lle  envía

correctamente.

Entón como tal  empresa,  como balance e neste caso unha empresa publica,  que creo que é

incluso moito mais responsabilidade a que un adquire cando un a ten que xestionar, neste caso o

alcalde, pois terá que ver en cada momento como se aplican estes gastos e estes ingresos.

Cando plantexamos os orzamentos se plantexamos o orzamento do 2018 prorrogable o 2019

agora  temos  outros  orzamentos,  pois  as  diferentes  partidas  que  se  van  orzamentando,  pois

entendo que se iran axustando os resultados dos anos anteriores para ir vendo as variacións que

se poden aplicar.

Claro nesta conta de resultados, neste balance do concello de Coristanco, xa na paxina 57 pois

exponse claramente cal e a situación contable desas distintas partidas, cal é a situación de gasto,

de ingresos, é dicir, de unha maneira o que se deslía o que é un orzamento do que un despois

executa.

Se realmente estamos caendo no mesmo , e dicir, se hai partidas o cero por cento ou partidas no

cento corenta cinco por cento, pois esta claro que cando un volve a plantexar o novo orzamento

terá  que  corrixir  este  tipo  de  partidas,  pero  para  corrixir  tamén  e  preciso  ter  datos  e  saber

correctamente eses datos, e manexar correctamente eses datos.

Impensable  é  que  se  por  exemplo  dende  o  2017  temos  a  obriga  de  calcular  os  custos  dos

servizos, que a dia de hoxe non sabemos os custos dos servizos, algo haberá que facer.  Se

vostede aínda deses indicadores de xestión que falamos deses números de habitantes o custo por

usuario, o custe por m², o custo por servizo de tal ou cal acción, que fai o concello e si eso non o

temos e temos a obriga de telo dende o 2017, pois a verdade e que tamén me parece un pouco

pobre que quen me presente o balance teña  que no Consello de Administración  de tal ou cal

empresa teña que aprobalo ou rexeitalo,

e dicir, se a min me presentan un balance con datos erróneos donde se parte de un corta e pega e

donde aparecen cifras irreais, pois o normal é o Consello de Administración e tal empresa, os

socios na súa asemblea votaran a favor ou votaran en contra, agora mesmo para nos a verdade e

que con todos os datos que os esta poñendo enriba da mesa creemos que non reflexa a realidade

do análise profundo que se debe facer deste concello u calquera empresa ou calquera entidade

publica, entón se non reflexa a realidade, esta claro que tampouco podemos levar a cabo dita

aprobación. Haberá que corrixir, se hai que corrixir, poñamos os medios, pero eu creo que me

repito nos anos que levo aquí, creo que me estou repentino sempre e incidindo sempre no que

teñan a responsabilidade de sacar este documento para diante, estamos incidindo sempre na

mesma postura, é a mesma postura que tiven o ano pasado, coa salvidade que o ano pasado

incluso presentamos alegacións e alguén nos tildou de antisistemas presentando alegacións a

cousas que están equivocadas ou cousas que vemos que están erróneas.

Polo tanto eu penso que as cousas hai que tomalas serio , porque cada un na súa casa fai o que

lle  peta,  pero  cando  estamos  xestionando  diñeiro  publico,  e  se  estamos  xestionando  diñeiro

publico hai que ser pulcros en todo o que se leva a cabo e polo tanto hai que ser pulcros nos

datos que agora presentamos e se ante calquera entidade temos que decidir que esto ten un

coste por habitante de tanto pois en función diso tamén se reparten despois moias subvencións ou

axudas, entendo eu que a maior parte dos baremos que se collen para recibir ou percibir axudas

do  estado,  da  xunta,  da  deputación  etc,  pois  no  fondo  cóllense  baremos  que  estamos  aquí

analizando,  e a pregunta  é,  como podemos presentar  algo real  e algo ficticio  ou algo real  e

verídico, para nos esto non é un resultado verídico a min non me convence moitas destas partidas

e menos sobre todo cando repito collemos datos por que si un hai unha paxina que che analiza

todo e que esta actualizada, bastante actualizada,  como é a de foro ciudad  , ti vas a esa paxina e

aparécenche datos mais claros do concello de Coristanco que a nós nos estades entregando.

Non sei, algo aquí falla, ben, por ese motivo eu creo que a nosa postura  definitivamente vai a ser

bastante clara o respecto sobre a aprobación desta conta xeral. Nada mais.

Sr. Alcalde.- Antonio , tes a palabra.

Sr. Antonio Pensado (ALVC).- Vamos a ver, vendo as intervencións dos distintos grupos e vendo

que a vostede non lle consta nada o que esta presentando este grupo en relación a facturas

pendentes eu non lle quero levar a contraria, pero vostede ten un problema que non recoñece .

A miña preocupación cando era alcalde era darlle toda a información aos concelleiros porque

canto mais información teñan...

Si que lle molesta isto, mire isto llo acaban de dicir, non é a súa casa, é unha empresa pública,

nós queremos sumar e moléstalle, pero mire, se vostede non ten a documentación polo menos

tome nota, fale con quen lle esta pedindo , se non quere falar comigo fale ca miña compañeira e

faga unha investigación si esa afirmación que estou facendo hoxe aquí teño razón ou non.

Abrahan estase rindo pero sabe do que estou a falar e teño a razón, se non lle queren pagar non

le paguen, pero nos no imos ocultar algo que é a realidade.

Falan dun documento técnico, claro vostede ten a obriga de aprobar pois un ten as consecuencias

de non aprobar a conta xeral, que crea un problema para Coristanco, pero vostede o longo do ano

pouco esforzo fixo con que hoxe estivermos todos máis ou menos claro que e o noso deber para

poder levar esto a cabo sen ningún tipo de aprobación e sen ningún problema.

Remanentes,   Agradézolle  a interventora municipal  unha vez mais,  aclarounos unha serie  de

dubidas, non so de remanentes realmente son obras non executadas entón estamos acumulando

na conta no banco e despois temos zonas no concello de Coristanco, sen poder resinar o caso

noso que temos que vir o concello noso para poder participar en este tipo de sesións plenarias.

Ben, hai unha serie de servizos que se poden subvencionar, proxectar, realizar e sen embargo

falamos de remanentes, pero eses remanentes a maioría son facturas pendentes de pago.

Sr. Alcalde, non lle pode vostede dicir a este grupo, que vostede non sabe nada das facturas, que

o felicito publicamente, porque despois de falar moitas veces para poñelo nas distintas actas, di

vostede que non había que estaba todo pago.  E pagoulle  a dúas ou tres empresas,  felicítoo

publicamente, porque realmente había que pagarlle porque habían realizado os traballos, felicítoo.

Pero iso contradise co que esta rexistrado nas sesións plenarias que aparecen recollidos nas

actas, e non o tome como sendo dun grupo que lle levamos a contraria, non, sexamos serios. Polo

tanto, os remanentes que está acumulando son facturas pendentes de pago, eu non sei ata donde

vostede as quererá levar sen proceder ao seu pago.

Este documento para nos é un documento que recolle ingresos e gastos e os movementos de

todo o exercicio.

A nós nos molesta non poder apoiar, polo que lle acabo de dicir, vostede pasou, non tomou conta

ao longo de todo o ano e por iso temos que tomar esta decisión.

Valencia, o concello de Coristanco, as autoridades municipais ordenaron e que conste en acta que

eu a estas empresas non as vou a mencionar nin falaron comigo, levo máis de dous anos sen

falar con elas. Cónstame  que na rede de limpeza de cunetas en Lestón con conexión de augas

residuais, está sen pagar. Sábeno os veciños, ben, está sen pagar o proxecto que ademais llo

encarguei eu sendo concelleiro aquí tamén, encargueino para unha necesidade urxente para un

camiño moi importante de Nogueira (córtase o vídeo conxelando a imaxe e o son)… cando haxa

dispoñibilidade e sexa posible e haxa acordo pois levada a cabo esa obra, ese proxecto está sen

pagar, e hoxe dime unha vez máis que vostede non ten constancia. Faga unha investigación e

contéstenos,  faga vostede unha investigación e no próximo pleno díganos:  vamos a ver…. Ó

concelleiro Pensado Plágaro teño que dicirlle que minte e iso demóstremo. Está sen pagar, e está

presentada toda a documentación. Señores, a min me consta que vostede é unha persoa seria e o

noso alcalde, e debe de cumprir, sobre todo facer as cousas e non tratar de ocultar.

Hai un tema en servizos sociais que se mellorou bastante, haberá que seguir mellorando, pero hai

unhas cantidades que vostede pasou ata 260.000 euros, cunha serie de persoal que aumentou,

que está traballando perfectamente ben, pero vamos sen ningún tipo de control, paréceme que

aquí se debe facer, dar un paso máis e buscar unha reubicación buscarlle mais transparencia a

esta cantidade do persoal  que está traballando e que o  esta  facendo moi  ben;  pero quedou

vostede en ter unha reunión de portavoces ó longo do ano e seguimos esperando.

O único interese que temos nós neste  tema é buscar  totalmente  a  transparencia  no tema e

colaborar,  para  que  poidamos  ter  uns  servizos  sociais  mellores  pero  ca  transparencia  que

debemos ter. Despois o concello para o POS do ano pasado non aportou nin un só euro, entón a

xestión tampouco debe ser tan brillante, non. Eu nos últimos anos sempre viña aportando algunha

cantidade, este ano non aportou nada. Polo tanto, nós sentímolo moito, pero digo unha vez máis

pero vamos a votar non e é unha cuestión que vostede xerou. Nada máis.

Sr. Alcalde.- Sr. José Antonio  (BNG).

Sr. José Antonio Andrade (BNG).-  Si, gracias Sr. alcalde, para non reiterar argumentos propios

nin tampouco volver a reiterar os utilizados por outros portavoces voulle a sintetizar en dúas as

preocupacións do BNG respecto do documento que estamos debatendo para logo sometelo a

votación.

A primeira delas é o desexo de que na medida en que sexa posible, se dispoña da conta xeral

pechada con moita antelación, é dicir, que se faga moito antes, non falo do traslado que se nos

faga a nos para coñecela, senón de que se elabore unha vez que acabe o exercicio, por unha

sinxela razón, e é que estamos agora debatendo como estaban as contas do concello hai un ano,

cando o ideal sería debater como estaban a semana pasada, e iso solo se consigue na medida en

que a conta en si se peche unha vez que termina o exercicio a que se refire.

A segunda preocupación é o padrón de habitantes, é o padrón municipal de habitantes, e dáme

igual que o esteamos referindo a 31 de decembro de 2019 ou que este se remonte incluso algúns

exercicios de atrás, porque tanto nun caso como noutro o descenso de habitantes é tan dramático

que me da a sensación Sr. alcalde que se vai quedar vostede sen habitantes que administrar. Iso

si que ten que levarnos a unha profunda reflexión sobre a acción política que evite esta sangría de

xente  que  se  vai  fundamentalmente  para  o  concello  de  Carballo,  por  algo  será.  Porque  é

realmente dramático, moitas gracias.

Sr. Alcalde.- José Manuel (PSOE)

Sr. José Manuel Pérez (PSOE).- Gracias Sr. Alcalde, evidentemente si que é un informe bastante

técnico , pero que este informe pois no di cal foi a xestión política ou a liña de traballo política, non

é só se queremos enviar o informe ou non queremos envialo. Está claro que se non o enviamos

imos a perder subvencións, pero o que non podemos dende o PSOE é apoiar datos que nos

indican que hai diñeiro, non hai servizos, non hai obras, no banco están, non se fixo…. Entendo

que houbo un ano electoral, que houbo cambio de goberno, pero iso non xustifica que dende xuño

ata decembro non se executaran obras ou servizos.

En canto o  indicador  de endebedamento,  evidentemente  despois  de coller  os  datos  reais  os

habitantes o endebedamento por habitantes prexudicouse, e dicir, foi a peor, os habitantes de

Coristanco están mais endebedados con estas cifras, o cal dende o PSOE non vamos a apoiar

favorablemente, en todo caso, absterémonos por responsabilidade política e non perder posibles

subvencións, pero isto temos que melloralo Sr. alcalde. Comentáballe no pleno do 2018 cando

estabamos polo mesmo debate que deberíanos mellorar as cifras que xa había naquel momento,

e a dia de hoxe non se melloraron, vólvollo a repetir, esperemos que de cara ás contas xerais do

20 sexan mellores Sr. alcalde. Nada máis.

Sr. .Alcalde.- moi ben, moitas gracias, Abrahan.

Sr. Abrahan Gerpe (CSD).-  moitas gracias Sr.  alcalde. Ben eu creo que o resumiu en dúas

preocupacións  o  compañeiro  do  BNG,  e  eu  o  resumiría  nunha  na  perdida  de  habitantes.

Realmente é odioso que sempre estamos debatendo a puntilla dos números, a grandes rasgos. de

feito temos un POS que aprobou neste caso,  creo que foi  unanimidade,  sen contar co apoio

sequera da propia oposición, quen camiña en que se vai gastar ese millón de euros  igual esas

obras están ben están mal, o que teño claro é porque a xente marcha para Carballo. Falas con

calquera  pequeno,  mediano  empresario  de  Coristanco  porque  grandes  por  desgracia  non  os

temos, e a falta de solo industrial é un problema que se cadra ten solución se cadra non. Despois

a realidade é que os servizos son precarios, como comentaba antes o compañeiro,  pero que

facemos dende a acción política? Pois sempre criticar a páxina 115 ou a páxina douscentos e pico

, porque a grandes rasgos, é verdade que é un documento técnico, e que creo que nós levamos a

política  a  un  nivel  da  elite  de  Coristanco,  estar  sentados  por  sorte  de  concelleiros,  porque

realmente eu creo que administrar unha empresa non é para a persoa máis intelixente, nin para a

persoa máis preparada ,senón é a persoa que teña máis saudade.

Creo que non se necesitan políticos que entendan os informes  de intervención, porque para iso

estamos  pagando  o  departamento  de  intervención  igual  4  ou  5.000  euros  mensuais,  no

departamento de secretaría outros 10 ou 15.000 euros, xa temos xente cualificada para que o

faga. Eu creo que a acción política ten que estar na audacia de visualizar a obra e visualizar a

necesidade  e  como  mellorar  o  sentido  da  xente.  Non  creo  que  un  político  teña  que  estar

analizando un informe de duascentas trinta e tres follas,  nin sequera lendo os proxectos que

redactan os técnicos externos. Ou sexa, este ano no orzamento creo que ían oitenta e pico mil

euros para a redacción de proxectos, veremos aquí en plenos posteriores como todo o mundo

analiza o proxecto, e está moi ben, pero xa pagamos 80.000 euros para que se faga ese proxecto

eu creo que a cuestión non esta tanto en entrar no por menor, senón nunha liña de acción que

creo que a día de hoxe falta, pero falta dende o goberno, pero falta tamén dende a oposición.

Temos que dicir, como evitar que marche xente, pois igual temos que sentarnos todos e dicir, que

facemos? Non, vamos mirar na páxina 347 na partida 1 do a do cadro de prezos  resulta que son

setecentos euros  que non estaban orzamentadas, porque non estaba ese tabique Sr. alcalde?

Claro un alcalde que fai dez proxectos ao ano con mil follas por proxecto, dez mil follas ten que

saber que na páxina esa falta ese tabique.

Creo que chegamos ao límite do absurdo, antes comentaba o compañeiro Antonio, que me ría

non,  e  si  ,  ríame  porque  realmente  tamén  as  intervencións  chegan  ao  límite  do  absurdo,  e

estamos  dicindo  que  épocas  pasadas  eran  da  máxima  transparencia.  Coristanco  nunca  se

caracterizou  por  transparencia  ningunha,  de  feito  o  portal  de  transparencia  creo  que  era

obrigatorio dende o 2000 e instaurouse no 2017, ou sexa que creo que non sei se estamos todos

na mesma liña, se temos memoria fráxil, se non sabemos cal era o rei dos contratos negociados

sen publicidade, creo que nos estamos esquecendo un pouco de como funciona o concello, e ben,

unha mentira por que se diga moitas veces non se convirte en certa.

E igual eu levo catro, cinco anos e eu pouca xestión vin, pero aquí hai xente na oposición que

estivo  dezaseis  anos  na  oposición,  e  de  transparencia,  transparencia  non  se  pode  tildar  o

Concello de Coristanco, porque senón ou o goberno minte ou toda a oposición de hai dezaseis

anos estaba dicindo mentira,  tras mentira,  tras mentira… entón eu penso que debemos mirar

adiante, mirar que podemos facer. Esta é a conta xeral do 2018, estamos criticando a xestión de

fai dous anos, entendo que compañeiros que empezaron o ano pasado, non estaban fai dous

anos  e  poidan  estar  lexitimados  a  opinar  da  conta  xeral,  porque  a  verdade  non  tiveron

oportunidade nos doce plenos que houbo durante ese ano de xestión non,  como pode ser o

compañeiro  do  BNG,  ou  o  compañeiro  do  PSOE,  pero  todo  o  resto  que  estábamos  aquí,

estábamos falando dunha xestión que ata é nosa. Pois ata me parece absurdo, e é un detalle

sempre da conta xeral.

Tamén comparto a preocupación do compañeiro do BNG que falou fai un momento de facela

antes, pois estou de acordo porque moitas veces, na miña época perdéronse subvencións por

estar sen a conta xeral sen aprobar, na época anterior, perdéronse subvencións por estar a conta

xeral sen aprobar. Entón como é un documento imprescindible e tamén comparto a sensibilidade

do compañeiro do PSOE que explica o modelo de xestión tomada no ano 2018, pos ten sentido

mínimo unhas puntualizacións, para non chegar ao extremo que estamos chegando, porque creo

que nos estamos enganando. E non o demostra o que eu pense, demóstrao se saímos afora,

porque a xente marcha para Carballo? Porque están mellor, con máis servizos ca Coristanco, ou

sexa, non temos necesidade para mirar na folla 346 de ningún informe, non, marchan porque a

axilidade administrativa, impostos agora creo que os equiparamos.

Igual non temos que mirar tanto o que recademos, senón se asentamos coches, porque igual se

baixamos os impostos a altura de Carballo, pois igual paramos de ter o éxodo dos coches para o

concello de Carballo.

Pois igual temos que ver entre todos a grandes rasgos e facer unha liña de acción común. Eu

recoméndonos a todos dicir, señores estamos quedando sen habitantes, dentro de nada namais

imos ser trece os que gobernan Coristanco e non vai haber habitantes. Pois o mellor sería, que

gran obra ou que gran proxecto facer,  porque igual  facer  sendas non é  correcto,  hai  moitos

runners, pero igual hai poucos, porque a poboación tamén hai que mirar a media de idade. Entón

eu creo que o que podemos facer é buscar unha liña de traballo, pero falar, non o día da conta

xeral, senón un día calquera quedar, facer unha liña entre todos porque aquí non hai un goberno

maioritario. Entón creo que a oposición quedou demostrado que mandaba máis ca o goberno,

elixindo todas as obras do POS, pois igual agora, é o momento de coller unha liña de traballo e

preocuparnos de verdade polo pobo. Deixarnos da paxina 15, da páxina 20 e preocuparnos de

verdade, non dicir que nos preocupamos e nos dá igual. Porque basicamente na xestión é o que

se esta vendo. Nada mais. 

Sr. Alcalde.-  Moi ben, comparto algunha das cousas que se foron dicindo, en todo caso, de cara

ao próximo pleno hai dous asuntos que intentarei ter a máxima información, para compartir cos

membros da corporación, en relación a esas facturas que parece ser que están sen pagar e xa

miraremos se e verdade que existen esas facturas e se realmente se existen se están sen pagar.

Eu comprométome a dar cumprida información no próximo pleno. En todo caso tamén destaco

dous argumentos que me interesan e creo que son absolutamente esenciais. Que debemos ter

mais tempo para poder valorar e traballar sobre este documento, e que por suposto por orde de

importancia para min o mais importante é como conseguimos que este reto demográfico que

temos pois teña un resultado positivo. Polo tanto eu creo que é unha boa parte da solución pode

estar no dialogo, no dialogo entre  todos e froito desas propostas intentar implementalas para que

a xente decida vivir en Coristanco e non irse a outro sitio. Polo tanto, dito eso pois sometemos a

votación o punto de aprobación definitiva da conta xeral do concello de Coristanco do exercicio

2019.

Procédese á votación do asunto da orde do día co seguinte resultado.

A favor: PP(5), CSD (1)

En contra: TEGA (3), ALVC (2)

Abstencións: BNG (1), PSOE (1)

Consecuencia do anterior aprobada a conta xeral do ano 2.019 do Concello de Coristanco.

Sr. Alcalde.-  Damos por rematada a sesión, moitas gracias. Os mellores desexos para todos

para as vindeiras datas 

E non sendo máis os asuntos a tratar, levántase a sesión cando son as 14:45 horas  do día de

referencia, do que como Secretaria dou fe, certifico, asinando electrónicamente e dando o visto bo

o Alcalde, Juan Carlos García Pose.

